
DERBY 2026 
 

Die groot derby is hier  ï en ons nooi al ons ouers, leerders en alumni 

om weer deel van die Randburg -gees  te wees! Randburg teen Linden.  
Kom sluit vir ôn dag vol trots, herinneringe en topklas rugby langs die 

veld  by ons aan .   Daar is niks soos ôn derby om oud en jonk weer 
saam te bring nie!  

 

 
 

Bring jou vriende, jou familie en jou ou spanmaats ï kom wys dat 

Randburg se gees vir altyd leef !  



 

DERBY-SPORTPROGRAMME

 



 

BLOEDSKENKDAG 
Welgedaan , Randjies , op nog ón suksesvolle bloedskenkdag. Op 7 Mei het die tyd ons Randjies se 
entoesiasme ingehaal.  Dankie aan elke Randjie wat bloed geskenk het, asook aan Randjies wat 

nog wou skenk , maar nie tyd gekry het nie. So ón groot belangstelling getuig van julle 
bereidwilligheid om ander te help. Ons sal later die jaar ón geleentheid gee om weer te skenk . 

 

  

ATKV APPLOUS 
Ons skool het op 12 Mei  die ATKV Applous -

streeksuitdunne aangebied. Altesaam  28 
kore het aan die kompetisie deelgeneem.  
 

Dit is die derde jaar wat ons hierdie 

besondere geleentheid aanbied en ons 

skool het talle komplimente uit verskeie 

oorde ontvang.  

Baie dankie aan elke personeellid, leerder 

en ondersteuner wat gehelp  het om die dag 

so suksesvol te maak !  

 



 

 

 

RANDJIE KOORFEES
Ons koor  het op 22 April ons jaarlikse Randjie Koorfees  aangebied ï en wat ôn dawerende sukses was 

dit nie! Met bykans 1200 mense wat die aand bygewoon het, was die atmosfeer werklik besonders . 
Skole wat saam met ons die aand geniet het, sluit Laerskool Unika, Laerskool Kenmare, Laerskool 
Helderkruin en die Transoranje Skool vir Dowes in.  Dit was ôn baie spesiale geleentheid en Transoranje 

het met hul optrede die gehoor se hartsnare diep geraak.  Ons is ongelooflik trots op elke Randjie wat 
deel was van die aand en dit so uitsonderlik  gemaak het. Baie dankie aan almal wat tot die sukses van 

hierdie onvergeetlike geleentheid  bygedra het !  



 

DEBAT 
Ons debatleerders het op 21 en 22 April aan die eerste uitdunronde van die ATKV Debatkompetisie 

by Helpmekaar Kollege deelgeneem. Elke span het hul uitmuntend van hul taak gekwyt. 

Welgedaan , Randjies, julle maak ons trots !  

 

 

 

 

 

 

 

 

 

 

 

 

 

VOORTREKKERS 

Klipfontein, Weltevrede en Unika Voortrekkers  het op 25 en 26 April by Piesan gkloof gaan kamp.  

Die Verkenners was Linda vd Walt en Jan-Johan v an Aswegen  (gr.  11 -  Unika), Lize -Marie 

Raubenheimer, Chanita Kruger en Stefan vd Walt (gr .  9 ï Klipfontein), Jac ques vd Berg, Bernard 

Burger en Ethan Brown ( gr. 8 ï Klipfontein) en Caylee Lipnicki, Lia Edwards & Annika Saaiman 

(gr. 8 ï Weltevrede) . Geen elektrisiteit, jou tent langs die waterstroom en goeie geselskap ï dis 

die lewe. Almal het gehelp om aandete te ma ak.  Lekker braaibrood en braaivleis. Stefan vd Walt 

het die vuur gemaak met ñflint ò en ñVaselineò.  Die Verkenners het ook geleer van berge en saam 

met die klim van die Magaliesberg, hulle Berge Spesialisasie voltooi .   

  



 

Die Verkenners het Saterdagmiddag in die kloof gaan stap ï 3.6 km.  Sondagoggend het hulle die 

berg aangedurf ï 8km, met vertikale styging en daling van 458 m.  Die weer was fantasties ï met 

sonskyn aan die een kant en digte mis aan die ander kant.   Die kamp is met ón heerlike middagete  

afgesluit .  

 
 

 
 

 
 
 

 
 

 
 
 

 
 

 
Klipfontein Kommando  is trots op hul Hoërskool Randburg - leerders wat die afgelope vakansie 
verskeie kampe en kursusse met sukses voltooi het. Hulle het nie net nuwe vaardighede aangeleer 

nie, maar ook hul plekke as staatmakers in hul onderskeie spanne volgestaan . 
 

Å  Bittereinders -kursus (Thaba):  Baie geluk aan Stefan van der Walt, Alexander Schalkwyk en 
Ruben de Kock (almal gr. 9)  wat die strawwe Bittereinders -kursus voltooi het. Hulle het ook die 

kentekens vir Veldvernuf en Makkerhulp verwerf.  
Å  Fotografie (Rhus Keeti Verkenner Veldwerkkamp):  Chanita Kruger ( gr.  9)  het haar kreatiewe 
kant ontdek en die fotografie -kursus suksesvol by Rhus Keeti Verkenner Veldwerkkamp voltooi . 

Å  Sentraal Penkop en Drawwertjie Waterwerkkamp:   Jacques van der Berg en Bernard Burger 
(gr.  8) het as m atrose diens gedoen. Dit is prysenswaardig om te sien hoe ons jong Verkenners 

reeds verantwoordelikheid aanvaar en by sulke kampe  help . 



 

 

 

 

 

 

 

 

 

 

 

 

 

 

 

 

 

 

 

 

 

  

FISIESE WETENSKAP 

Ons graad 12 Fisiese Wetenskap  leerders  het behoorlik hande vuil gemaak (en die klas heerlik laat ruik!) 

tydens ôn prakties oor esters.  Esters is verbindings wat bekend is vir hul soet, vrugtige geure ï dis 
hoekom hulle dikwels in parfuum, kosge ursels en selfs lekkergoed  gebruik word !  

 

Ons leerders het self hierdie reaksies uitgevoer en eerstehands ervaar hoe Wetenskap nie net op papier 

gebeur nie, maar regtig gesien, geruik en beleef kan word. Van piesangagtige tot gomagtige geure het 
die klas gevul ï ôn ware sintuiglike ervaring!  Ons is ongelooflik trots op hulle nuuskierigheid, 

entoesiasme en praktiese vaardighede .  

 ADMATHS 
 

Ruan, b aie geluk met jou 
uitstekende prestasie om as 

een  van die top 10 -  
presteerders in Admaths  
aangewys te word! Hierdie 

prestasie is iets om baie trots 
op te wees en dien as inspirasie 

vir ander leerders . 



 

FIETSRY 
Evan Naudé  (gr. 10)  het op 25 en 26 April aan die XCC SA Cup  en XCO SA Cup  by Thaba Trails in 
die Youth Men  kategorie deelgeneem. Hy het ôn vierde plek  in die XCC behaal en ôn uitstekende 

derde plek  in die XCO.  Baie geluk, Evan !  

 

 

 

 

 

 

 

 

 

 

 

  

Reinhardt Strydom (gr. 11)  het op 26 April een van Suid -

Afrika se mees ikoniese eendag -bergfietswedrenne 
deelgeneem, naamlik die Sabie Classic .  Alle seuns onder 19 

het in die uitdagende 40km halfmarathon -afdeling 
meegeding. Met ôn totale hoogtewins van 800 meter oor die 
40  km - roete, moes deelnemers moeilike t errein trotseer met 

die ekstra uitdaging van baie nat en modderige toestande 
ná swaar reën wat die afgelope week in Sabie geval het.   

Reinhardt het uitstekend gevaar en ón eerste plek  in die 
Junior Seuns -afdeling behaal. Die Sabie Classic  is een  van 
die hoogtepunte op Suid -Afrika se bergfietskalender en dit 

maak ons trots om een van Randburg se bergfietsryers op 
die podium van die wedren te sien.  

. 
 



 

Ons twee fietsrykapteine, Kirstin Roos  (gr. 10)  en Erik Breedt  (gr. 12) , het die jaarlikse Cycle Lab -
kapteinsaand bygewoon, by Cycle Lab  Lynnwood en hul kapteinsarmbande ontvang.  Baie geluk 
aan ons twee kapteine! Ons is trots op julle en sien uit na ôn uitstekende seisoen onder julle 

leiding.  Erik is oo k op die verhoog vir ôn kort onderhoud genooi , waar hy gedeel het hoe die Cycle 
Lab- reeks ï wat begin het toe hierdie jaar se matrieks nog in graad 8 was ï hulle as fietsryers 
help groei en ontwikkel het .  

 

 

 

 

 

 

 

 

 

 

 

 

 

 

Op Saterdag , 9 Mei het die Cycle Lab -skolereeks by die tegniese roete van HTS John Vorster 

afgeskop. Ons het 15 leerders  gehad wat deur die dag ons skool se naam met puik 
deursettingsvermoë, spanwerk en sportmangees  hoog gehou het . 
 

  


